
   Ирпелен хĕвел савса пăхсассăн

Çутă текĕр евĕр кантăкран,

Ачусем ахăлтатса кулсассăн —

Чи телейлĕ çын эс пурнăçра.



Тĕкĕртен пăхса тапса сикен тĕк,

Уçăлсассăн алăк юрласа,

Çакă вăл — телей, чунпа сисетĕн.

Мĕншĕн сан çӳрес пуçа усса?



Пиллĕ сăмаха ăша хыван тăк

(Яланах çутаттăр пурнăçа),

Алăк юрлĕ, тĕтреленмĕ кантăк —

Пурнăçра телей, телей хуçа!



Ик алла пин-пин ĕç...

Тăрмашатăн,

Черетре тăраç вĕсем кĕтсе.

Чĕрĕлле хĕрӳ памасть вут-шанкă,

Мĕн илемĕ çурт ăшши пĕтсен?!

  